
 

Nissedal kommune Arkiv:         

Saksmappe:  

Sakshandsamar: 

Dato: 

140  

2026/147-8   

Gunhild Austjord 

16.06.2026 

 
 
 

 Saksframlegg 
 

Utval Utvalssak Møtedato 
Kommunestyret 42/26 25.06.2026 

 

Revidert planstrategi 2024 - 2027 - slutthandsaming 

 
Vedlegg 
1 Revidert planstrategi 2026_2028_Etter høyring 
2 Høyringssvar - Kommunal planstrategi 2024-2027 
3 Uttale til høyring av revidert kommunal planstrategi 2024 - 2027 for Nissedal 

kommune.PDF 
4 Fråsegn - høyring - Nissedal - revidert planstrategi 2026 - 2028.pdf 
5 Høyring av revidert planstrategi Nissedal kommune 2024 - 2027 
6 Saksprotokoll Revidering av kommunal planstrategi 2024 - 2027 
7 Revidert planstrategi 2026_2028_f_skap_vedtak260226 

 
 

Fakta i saka: 
Bakgrunn for saka/tidlegare saksgang 
 
Framlegg til revidert planstrategi var til behandling i formannskapet 26.02.26 der det blei vedtatt 
å endre på prioritering av arealplanarbeid ut perioden. Revidert planstrategi har vore på høyring 
før endeleg vedtak i kommunestyret, jf Plan- og bygningslova § 10-1, 2. lekk. 
 
Gjeldande planstrategi ligg her: Kommunal planstrategi 2024-2027.pdf. Tabell med oversikt 
over prioritering av planoppgåver finn ein på side 11. Tabellen er oppdatert også på dei andre 
planområda. 
 
Lovgrunnlaget 
 
Plan- og bygningslova § 10-1, jf § 11-1. Lov om planlegging og byggesaksbehandling (plan- og 
bygningsloven) - Kapittel 10. Kommunal planstrategi - Lovdata 
 
Nasjonale forventningar til regional og kommunal planlegging (Kommunal- og distrikts-
departementet): Nasjonale forventningar til regional og kommunal planlegging 2023–2027 
 
Forankring i eige planverk 
 
Kommuneplanen sin samfunnsdel for Nissedal kommune frå 2020 og inneheld langsiktige mål, 
utfordringar og strategiar for kommunesamfunnet i heilskap og kommunen som organisasjon. 
Kommuneplanen sin samfunnsdel skal vidare legge grunnlaget for sektoranes planar og 
verksemd.  

https://www.nissedal.kommune.no/download/18.3b84deaf195b246453112646/1743509503023/Kommunal%20planstrategi%202024-2027.pdf
https://lovdata.no/dokument/NL/lov/2008-06-27-71/KAPITTEL_2-4-1#KAPITTEL_2-4-1
https://lovdata.no/dokument/NL/lov/2008-06-27-71/KAPITTEL_2-4-1#KAPITTEL_2-4-1
https://www.regjeringen.no/contentassets/d71a3e61e774485fb4a98cab9255e53f/nasjonale-forventningar-nn.pdf


Kommunane skal i planar etter plan- og bygningslova leggje til grunn nasjonale forventningar, 
lovverk og føringar frå statlege og regionale styresmakter. Gjeldande planstrategi frå 2024 gjer 
greie for dette. I arbeidet med revisjon av prioritert planarbeid er denne delen difor ikkje endra 
på som grunnlag for planstrategien. Endra prioritering er gjor med bakgrunn i kapasitet og 
omfang på planarbeid.  
 

Vurdering: 
Etter frist for merknader har det kome inn tre høyringsfråsegner. Desse følgjer vedlagt. Eit 
samandrag saman med vurdering av dei er gjort i det følgjande: 
 
Kai Halvor Juva:  
I forbindelse med revidering av kommunal planstrategi for Nissedal kommune, bør ein 
vurdere om det skal etablerast plan for tilsyn av sprett avløp. Det er auka fokus på miljø og 
forureining og statsforvaltar krev at dette skal vere utført for alle anlegg seinast innan 
2033. 
 
Vurdering: IATA har i samarbeid med eigarkommunane sett i gang førebuingar med tanke på å 
etablere eit felles arbeid kring tilsyn av spreidde avløp. Plan for tilsyn av spreidde avløp blir lagt 
inn i planstrategien, jfr innspel, for 2027. 
 
Telemark Fylkeskommune: 
Fylkeskommunen er positive til at kommunen har endra prioriteringslista nå undervegs i 
valperioden. Dette er eit svært nyttig arbeid som vil lette oppgåva med å evaluere 
planstrategien og sette nye arbeidsmål fram mot neste valperiode. Etter vår vurdering ser det ut 
som at kommunen har sett nye realistiske mål for kva planar som det er mogleg å gjennomføre 
med dei ressursane kommunen har til rådvelde nå. 
 
Statsforvaltaren i Vestfold og Telemark: 
 
Statsforvaltaren meiner vi burde ha prioritert sterkare ei revidering av samfunnsdelen og 
arealdelen av kommuneplanen, og at vi burde ha klargjort korleis og når arbeidet skal 
gjennomførast. Vidare saknar dei omtale av omsynet til villreinen og ny stortingsmelding og 
kvalitetsnorm for villreinen.  
 
Dei minner om særlege følgjande nyare føringar som, må ivaretakast i planlegginga:  
 
• Statlige planretningslinjer for klima og energi (20.12.2024) 
• Statlige planretningslinjer for arealbruk og mobilitet (24.01.2025) 
• Oppdatert rundskriv T-2/16 Miljøforvaltningens innsigelsespraksis (revidert 26.05.2025) 
 
Vurdering:  
Innspelet frå statsforvaltaren blir tatt til vitande. Avklaringar kring innhald og omfang av 
planvask etter dei til ein kvar til gjeldande nasjonale føringar, er naturleg å gjere i samband 
med oppstart av planarbeidet saman med planprogram, der også omfanget på planarbeidet blir 
vurdert. Til dømes så er framleis ikkje framlegg til forbod mot nedbygging av myr innført, så 
føringane for planvask må uansett oppdaterast/ jobbast med særskilt for den einskilde plan når 
arbeidet blir starta opp. Kapasiteten på plankontoret vil avgjere kor raskt vi kan starte arbeidet 
med å gjennomføre planvask for kommedelplanar eller arealdelen for heile kommunen. 
 
Nye moment som har kome i saka siste månadene: 
 
I samband med kjøp av Tveitsund gard har det vore stort fokus og ynskje frå politisk hald om å 
prioritere arbeid knytt til utvikling av eigedomen. Vi visar her til handlingsprogram til budsjett for 
2026: «Utgreie plan for framtidig bruk av Tveitsund gard som grunnlag for utvikling av 
Treungen sentrum og ivaretaking av dei gamle, verneverdige bygningane». Med bakgrunnen i 



dette er det søkt tilskot frå husbanken til «Utvikling av bustadtiltak i distrikta» som også er tenkt 
å omfatte arbeidet med utarbeiding av detaljreguleringsplan for området som er avsett til 
kombinert byggjeområde for bustad/ forretning/ kontor i gjeldande kommunedelplan for 
Treungen sentrum. Vi har endå ikkje fått svar på søknaden, men om vi får løyvd midlar her, vil 
det bli prioritert midlar til areal-utgreiingar og innleie av konsulentar til å m.a. utarbeide framlegg 
til detaljreguleringsplan for Tveitsund gard. 
 
Dersom vi ikkje får midlar blir arbeidet med Tveitsund gard i større grad ein del av arbeidet med 
kommunedelplan Treungen sentrum. 
 
 
Samla vurdering frå kommunedirektøren: 
 
Vi syner til formannskapssak 9/26 om behov for revidering av kommunal planstrategi som ligg 
vedlagt saman med tabell med endra prioritering kapitel 7. Plan for tilsyn av spreidde avløp jf 
innspel frå Juva er lagt inn med oppstart i 2027 i oppdatert tabell etter høyring. 
 
Mogleg utarbeiding av detaljregulering for Tveitsund gard vil bli prioritert starta opp så snart 
som råd dersom Nissedal kommune får løyvd tilskot frå Husbanken som er søkt om. 
 
 
Konklusjon: 
 
Revidert planstrategi blir vedteken slik den ligg føre i tabell – vedlegg 1.  
 
Evt endringar kan kome som følgje av vedtatt handlingsprogram/ budsjett og evt løyving av 
midlar til utvikling/ regulering av Tveitsund gard. 
 
 

Kommunedirektørens tilråding: 
Nissedal kommunestyre vedtek endra planstrategi slik den følgjer i tabell med prioritering av 
planarbeid - kapitel 7.  
 
 

Saksprotokoll i Kommunestyret - 25.06.2026  
 
Behandling: 
 
Det blei oppklart at det var ein feil i dokumentet. Det skal vere kryss på landbruksplan. 
.  
Tilleggsframlegg frå Geir C. Enger: 
Plan for bruk av Nisser skal inn i planstrategi.  
Tilleggs/endringsframlegg frå Ian Parry-Jones: 
Plan for naturmangfold skal inn i planstrategien.  
Plan for spredt avløp blir utsett til neste periode:  
Kommunen sin samfunnsdel bør grundig vurderest om den skal rullerast .  
  
Votering: 
Tilleggsframlegg om plan for naturmangfold:  16 røysta for (SP, Uavh., Frp. Krf., AP) 1 
røyst mot (H).  
Tilleggsframlegg om plan for bruk av Nisser: Samrøystes vedteke.  
Endringsframlegg om plan for spredt avløp: Samrøystes vedteke 



Tilleggs-/endringsframlegg om kommuneplanen sin samfunnsdel: samrøystes vedteke. 
  
Tilråding med vedtatte endringar: samrøystes vedteke.   
  
 

Vedtak 
Nissedal kommunestyre vedtek endra planstrategi slik den følgjer i tabell med 
prioritering av planarbeid - kapitel 7, med endring slik: 
  
Feil i dokumentet. Det skal vere kryss på landbruksplan. .  
Plan for bruk av Nisser skal inn i planstrategi.  
Plan for naturmangfold skal inn i planstrategien.  
Plan for spredt avløp blir utsett til neste periode:  
Kommunen sin samfunnsdel bør grundig vurderest om den skal rullerast .  

